
Қазақстан Республикасының Бірінші Президенті күніне арналған «Сейфуллин оқулары – 9:
жоғарғы білім және ғылым дамуындағы жаңа бағыт» атты Республикалық ғылыми-теориялық
конференция материалдары = Материалы Республиканской научно- теоретической конференции
«Сейфуллинские чтения – 9: новый вектор развития высшего образования и науки» посвященная
дню Первого Президента Республики Казахстан. – 2013. – Т.2, ч.1. – Б. 199-201

ОҚУ- ТӘРБИЕ ҮРДІСІНДЕ ҚОЛДАНУДЫҢ ПСИХОЛОГИЯЛЫҚ НЕГІЗДЕРІ

Досанова А.Г.

Республиканың қазіргі әлеуметтік-экономикалық жағдайында жоғары
оқу орындарының барлық сатысында білім мен тәрбие мазмұнын қайта құру
қажеттілігі арта түсуде. Өйткені қоғамның алға басуы көп ретте бүгінгі
ұрпақтардың қандай дәрежеде білім алып, тәрбиеленуіне тікелей байланысты.

Білім беруде инновацияны енгізу мен таратудың көпшілігі оны
зерттеуші және таратушыға ғана емес, оны қолданушы да болып табылатын
адамнан тәуелді адамға байланысты.

Еліміздегі тәуелсіздіктің әсері қоғам дамуының барлық салаларын
қамтып, әлемдегі жаңа мазмұнды озық тәжірибелерге негізделген оқу-тәрбие
жүйесінің қалыптасуына ықпал етті. «Әрбір өсіп келе жатқан ұрпаққа
тәлім-тәрбие беру, олардың рухани жаңарып жандануына тірек те, тетік те
болатын білім беру екендігі бәрімізге белгілі. Сондықтанда студенттердің
ой-өрісін, ұлттық мәдениетін, ұлттық рух пен сана сезімін дамытып, алғыр
тұлғаны қалыптастыруда тәрбие жүйесіндегі инновациялық іс-әрекеттердің
ендірілуі үлкен жетістіктерге жетелеуде. Бүгінгі ғылыми-техникалық
прогресстің қарыштап өскені, кезінде өндірісті автоматтандыру,
компьютерлендіру мәселесімен тығыз байланысты өркендетіп өтпелі кезеңде
студенттерге ғылым негіздерін меңгеруде білімді әлемдік стандартқа
жақындату, оқытушылардың мазмұны мен әдістерін жаңарту арқылы білім
сапасын көтеру мемлекеттік мәселе болып отыр.

«Білім туралы» Заңымызда білім беру саласындағы мемлекеттік
саясатымыздың интеллектуалдық дамуы, психологиялық-физиологиялық
және жеке ерекшеліктері ескеріле отырып, халықтың барлық деңгейіндегі
білімге қол жеткізді ..... білім берудің зайырлы сипаты .... білім ізгілікті және
дамытушылық сипаты делінген.

XXI ғасыр табалдырығында тұрған адамзат дамуының жаңа
кезеңінде-білім беру прогрессінің ең маңызды факторының бірі болып
саналатын кезеңге келіп жетті.

Ғылыми-педагогикалық әдебиеттерде іс-жүзінде анықтап табылған
оқыту үрдісінің нәтижесін көрсететін әдіс-тәсілдері, түрлері көбінде жаңашыл
инновациялық деп аталады. Білім деңгейінің көтерілуі қоғамның жалпы
әлеуметтік деңгейінің жоғарлауына мүмкіндік туғызады, демек білім сапасын
көтеру, жеке адамдардың қарым-қатынасын жетілдіру мен оның тиімділігін
арттыру жолдарын, технологиясын іздестіру қажет. Мұның ең тиімді
әдістемесі мен құралы – инновация, инновациялық қызмет. Жоғары оқу
орнында оқу тәрбие жүйесі, оқыту әдістемесі, оқытушы - студент арасындағы



қатынас, жалпы оқытуды ұйымдастыру түрлері қазір түбірлі өзгерістерді
қажет етіп отыр.  Жаңалық ұғымының әр деңгейдегі, әр елдегі, әр түрлі
уақытта берілген анықтамалары:

Роджерс Э.М. «жаңалық-бұл идея, ол нақты бір адам үшін жаңалық
болып есептеледі».

БҰҰ документтерінде «Жаңалық саналы түрде қазіргі білім жүйесін
мақсатты жақсартуда іске асырылатын ұмтылыс».

Жаңалық педагогикалық түсінік ретінде оқу-тәрбие жұмыстарына
жаңалықты ендіру сапасын береді. Жаңалық көбіне жаңа әдіс-тәсілдерді,
бағдарлама оқу жоспарларын жаңа құралдарды ендіру пайдалануға жатады.
Мұндай анықтамалар зерттеу нәтижелері сапасын төмендігіне, жүйесіздіке
әкеп соғады. Сондықтан да жаңалыққа анықтама берместен жаңалық белгісіне
тоқталған жөн.  Инновация ұғымы ең бірінші ХХІ ғасырда мәдениет
танушылардың зерттеулерінде пайда болған, яғни бір мәдениет түрлерін,
екінші ел мәдениетіне енгізу дегенді білдіреді және бұл ұғым этнографияда әлі
күнге дейін сақталған. Инновация латын сөзі (in-в, novis-жаңа, жаңалық,
жаңарту) дегенді білдіреді екен.

С.И.Ожегов сөздігі бойынша инновация бірінші рет шыққан, жасалған,
жуық арада пайда болған, бұрынғының орнын басатын, алғаш ашылған,
бұрынан таныс емес енгізілген жаңалық.

«Инновация» ұғымын әр елде әртүрлі  түсінген, кейбір мемлекеттерде
(АҚШ, Нидерланды) бұл термин кең тараған, ал Арабия, Жапония тәріздес
мемлекеттерде «инновация» ұғымын сөздіктерде кездестіру мүмкін емес.

Майлс пікірі бойынша «Инновацияны» - арнайы жаңа өзгеріс біз одан
жүйелі міндеттердің жүзеге асуын, шешілуін күтеміз - деген. Америка ғалымы
Биль және Болен педагогикалық инновацияны «құрамына материалдық
өзгеруіне ғана емес, сол материалды қолданудағы көзқарастарының
комплексті өзгеруін білдіретін үлкен өзгеріс» - деп түсінеді екен. Найхоз
инновацияны үрдіс деп есептейді де «инновация қандай да бір идеялардан
басталатын өзгертуге әсерін, тұтынушылардың не қолдануы, не бас
тартуымен аяқталатын үрдіс» - дейді.

Инновация ұғымының негізін салуға көп үлес қосқан неміс ғалымдары
В.Замбарт, Метчемек және австриялық экономист И.Шумбертті жатқызуға
болады. Бірақта олар бұл ұғымды саяси экономикалық техникалық үрдістерге
байланысты қолданған.

Кейіннен «инновация» ұғымы «білім беру жүйесіне жаңаны енгізу»
мағынасында педагогикалық еңбектерде кезіге бастады. 1957-1964 жылы оң
жылдық тарихқа американдық білім жүйесіндегі инновациялар және
өзгерістер кезеңі енеді.

1) Ағылшын ғалымдарының пайымдауынша, жаңалық көзі қолданған
арнайы деректерде, дамушы идеяларда, кітаптарда, педагогтардың білімді
көтеруді ұйымдастыруда т.с.с.

2) өз зерттеулерінде ағылшын ғалымдары мынадай қорытындыға келеді:
«Әрбір жоғарғы сатыдағы оқытушы әрдайым жаңалықты бастаушы ретінде
іс-әрекет жасауы тиіс» - дейді.



3) Инновациялық технологияларды қолданып дамыту мәселелерін басқа
елдер педагогтары да қарастырды.

90-шы жылдын бас кезінде орыс ғалымдары Днепрова
В.И.Золвязинский., Лазареваның еңбектерінде инновация ұғымы пайда болып
олар «инновация» ұғымы білім беру жүйесінде жаңалық жасап шығару, игеру
қолдану және тарату іс-әрекеті деп сипатайды. М.М.Поташник, А.С.Доренсов
«жаңалық» дегенді құрал ретінде (яғни жаңа әдіс,жаңа технология) ал
«инновацияны» осы тәсілдерді меңгеру үрдісі деп санайды. Қазақстан
мемлекетінде «инновация» ұғымын пайдалану соңғы бес жылдыққа жатады.
Ең алғаш «инновация» ұғымы қазақ тілінде анықтаған ғалым, профессор
Немеребай Нұрахметов. Ол былай дейді: «инновация, инновациялық үрдіс деп
отырғанымыз» білім беру мекемелерінің жаңалықты жасау, меңгеру,
қолдануға байланысты бір бөлек қызметі». Инновацияның негізін құраушы
ұғымдардың- «инновация», «нововедение», «новшество», «новое» т.б.қазақша
аудармаларын жасаған. Ы.Алтынсарин атындағы білім мәселесін ғылыми
зерттеу институты, әдіскері К.Құдайбергенова болып табылады. Өз
еңбектерінде  «инновация»-нақты қойылған мақсатқа сай салынған жаңа
нәтиже деп есептеп.

Инновация ұғымына нақтылы анықтама әлі де жасалмаған.
Инновациялық үрдістің негізі - жаңалықтарды қалыптастыру, қолданылу,
жүзеге асырудың тұтастық қызметі. Кез-келген жаңа әдіс жекелік, сондай-ақ
уақытша жоспарға жатады. Бұл яғни, бір мұғалім үшін табылған жаңа әдіс,
жаңалық басқа мұғалім үшін өтілген материал тәрізді.

Жақын болашақтағы Қазақстан Республикасының дүниежүзілік
процесте алатын орны оның үкіметі мен халқының Қазақстанды материалдық
емес, парасат-пайымға негізделген, әрі ғылымды мол қажет ететін
материалдық өндірістері басым дамыған мемлекетке айналдыру жөнінде
алдына стратегиялық мақсат қоюға бел байлауымен айқындалады. Сондықтан
оқытушылар қауымына зор жауапкершілік, үлкен міндет жүктеледі. Мұндай
міндетті шешу оқытушылардан студенттеге берілетін ғылым негіздерін
олардың болашақ іс-әрекетінің берік негізі әрі тірегі болатындай етіп
оқытуды, оқу-тәрбие процесін, білім мазмұнын жаңартумен қатар, оқытудың
әдіс-тәсілдері мен сан алуан құралдарын қолданудың тиімділігін арттыруды,
оқытудың жаңа технологиясын меңгеруді, педагогикалық жаңалықтарды
тәжірибеге батыл енгізуді талап етеді. Осыған орай, педагогикалық қызметке
ынтасы жоғары, білім беру саласындағы үнемі жаңарып отыратын
өзгерістерге икемді, жаңа технологияларды оқу-тәрбие процесінде қолдана
алатын мұғалімдерді дайындау оларды кәсіби дайындаудың ең көкейкесті
аспектінің бірі және педагогтың жеке тұлғасын қалыптастыру процесіндегі
іс-әрекеттің нәтижесі болып табылады.


